	Cyngor Sir CEREDIGION
	

 INCLUDEPICTURE "http://172.20.210.1/corporate/egov/standards/resources/files/crest_col_lg_trans.gif" \* MERGEFORMATINET 

 INCLUDEPICTURE "http://172.20.210.1/corporate/egov/standards/resources/files/crest_col_lg_trans.gif" \* MERGEFORMATINET 

 INCLUDEPICTURE "http://172.20.210.1/corporate/egov/standards/resources/files/crest_col_lg_trans.gif" \* MERGEFORMATINET 

	CEREDIGION County Council

	[image: image1.png]


                    Datganiadd I’r Wasg               [image: image2.png]



    Amcan 1                  DATE: 27 Chwefror 2006                 Amcan 1                                        

Cynhaliwyd ~Diwrnod Cadwraeth a Defnyddio Calch~ ar ddydd Mawrth 21ain o Chwefror yn Nhregaron gan Gynllun Etifeddiaeth Tregaron a ariennir gan Amcan 1.  Trefnwyd y digwyddiad gan Huw Davies, swyddog prosiect, a chafodd y diwrnod ei gyflwyno gan Cliff Brundell a Chris Wright o Gwmni Calch Gorllewin Cymru Cyf.  Yr oedd oddeutu 40 o bobl yn bresennol, a mynychwyd y digwyddiad gan lawer o grwpiau sy’n ymddiddori yn y maes, gan gynnwys penseiri lleol, crefftwyr lleol a thrigolion lleol.  Dechreuodd y diwrnod gyda chyflwyniad ynghylch technegau cadwraeth parthed y Cynllun Etifeddiaeth, yna cynhaliwyd gweithdai.

Cafwyd Sgyrsiau Cychwynnol yn y bore, sef ~Cynllun Cadwraeth Tregaron~; ~Egwyddorion Cadwraeth~; ~Pam Defnyddio Calch~; ~Astudiaeth Achos~ a ~Iechyd a Diogelwch~.  Cynhaliwyd ~Arddangosiad Toddi Calch~ am 11yb.  Yna yn y prynhawn, cafwyd gweithdai ymarferol (Pwti Calch); Cymysgu a Phwyntio; (plastrwyr traddodiadol); Cyflwyniad i Galch Hydrolig a Chynllunio Gwaith Calch.

Darparwyd cinio yng Ngwesty’r Talbot.  Gwnaed y cyflwyniadau yn y Neuadd Goffa a chynhaliwyd y gweithdai ymarferol yn ac o gwmpas yr adeiladau allanol amaethyddol y tu ôl i Westy’r Talbot.  Dywedodd Huw Davies, swyddog prosiect Cynllun Etifeddiaeth Tregaron;

“Dwi’n credu fod pawb a oedd yn bresennol yn ystyried y diwrnod fel un diddorol a bu pawb yn dysgu mwy am ddefnyddio calch wrth adnewyddu ac atgyweirio hen adeiladau cerrig.  Bu’r diwrnod yma yn cyflwyno ac yn dathlu Technegau Cadwraeth ar gyfer hen adeiladau yn ardal Tregaron.  Dwi’n ystyried cynnal rhagor o ddigwyddiadau yn yr ardal yn ystod y flwyddyn nesaf.

Mae nifer o hen dai wedi’u gorchuddio gan siaced gaeth o sement.  Y mae waliau cadarn, gydag ychydig neu ddim seiliau angen symud gyda’r ddaear oddi tanodd.  Pan mae’r ddaear yn symud gyda’r tymhorau, y mae calch ddigon hyblyg i alluogi’r tŷ i gyrraedd safle mwy cyfforddus yn naturiol.  Y mae deunyddiau modern yn ceisio gwrthsefyll y symudiad hwn gan achosi rendradau, cerrig a linteri i gracio a thorri. “

Amcan Cynllun Etifeddiaeth Tregaron yw hwyluso adnewyddiad amgylchedd adeiledig Tregaron i safonau etifeddiaeth, sydd o ganlyniad yn darparu lleoliad atyniadol ar gyfer ymwelwyr a phobl leol fel ei gilydd.  Mae’r Cynllun yn ystyried trefnu sesiynau hyfforddi pellach ar dechnegau cadwraeth wrth adnewyddu hen adeiladau yn y dyfodol.

